
Cyfarwyddwraig newydd CYD
Mae CYD yn falch o gyhoeddi eu bod wedi penodi
Cyfarwyddwraig newydd, sef Ellen ap Gwynn. Dechreuodd
yn ei swydd ar Hydref 11 eleni.

Bu Ellen ap Gwynn yn gweithio ym myd y theatr ers 1985
pan ymunodd â Theatr Crwban . Bu'n Weinyddydd i Arad
Goch - Cwmni Theatr Dyfed yn Aberystwyth ers sefydlu'r
cwmni ym 1989. Cafodd ei hethol yn Gadeirydd Cymdeithas
y Celfyddydau Perfformio yng Nghymru am dair blynedd.

Ar ôl sefydlu Cylch Meithrin yn Llangwyryfon bu'n weithgar
gyda'r Mudiad Ysgolion Meithrin ac mae hi wedi bod yn
Gadeirydd Cenedlaethol y Mudiad Ysgolion Meithrin o
1985-87.

Mae hi'n dod o'r Alban yn wreiddiol, ac fe gafodd ei magu
ym Morth-y-Gest. Mynychodd Ysgol Eifionydd, Porthmadog
a Phrifysgol Cymru, Aberystwyth lle y graddiodd mewn
Addysg ac enillodd Tystysgrif Dysgu. Mae hi'n byw gyda'i
gwr Iolo, sydd yn wyddonydd, a thri o blant Llyr, Rhian a
Rhys yn Nhalybont ger Aberystwyth.

Mae'n cadw diddordeb byw ym myd addysg ac ar hyn o bryd
mae'n Gadeirydd Bwrdd Llywodraethwyr Ysgol Gyfun
Penweddig yn Aberyswyth.

Ei gobaith wrth ymuno â CYD yw datblygu partneriaethau
gyda phob math o gyrff statudol a gwirfoddol er mwyn
hyrwyddo cymathu dysgwyr i'r gymuned Gymraeg.
Cynorthwyo i ddatblygu a chryfhau'r gymdeithas Gymraeg
yn yr ardaloedd lle mae'r siaradwyr Cymraeg naturiol yn y
lleiafrif. Ceisio sicrhau arian i benodi mwy o Swyddogion
Datblygu/Cyswllî a fydd yn gallu bugeilio a chefnogi
canghennau mewn gwahanol ardaloedd yng Nghymru yn
ogystal â sefydlu canghennau newydd lle mae eu hangen i
ddatblygu'r gwaith ymhellach.. Mae angen rhwydwaith cryf o
ganghennau a llawer o weithgareddau deniadol i ddod â

Chymry Cymraeg a Dysgwyr at ei gilydd i gymdeithasu'n
naturiol. Hoffai wneud apêl i'r Cymry Cymraeg i ddod i
gwrdd â'r Dysgwyr i'w helpu i groesi'r bont a dod yn rhan
annatod o'n cymdeithas.



CYD
Lly wyddion Anrhydeddus

Dan Lynn James
Yr Athro Bobi Jones

Cadeirydd: Shirley Williams
Is-gadeirydd: Neil Baker
Trysorydd: Arthur Burt

Cadeirydd y Pwyllgor Cyllid: Emrys Wynn Jones
Ysgrifennydd Cofnodion: Lona Davies

Cyfarwyddwraig
Ellen ap Gwynn, Yr Hen Goleg,

Heol y Brenin, Aberystwyth, Dyfed SY23 2AX
Ffôn: (0970)622143 Ffacs: (0970)611446

Swyddog Cyswllt De-Orllewin Cymru
Andrea Jones, Agenda, Clos y Castell, Phoenix Way,

Llansamlet, Abertawe, Gorllewin Morgannwg
Ffôn: (0792)470470 Ffacs: (0792)790586

Noddir y ddwy swydd uchod gan y Swyddfa Gymreig.
Mae CYD yn elusen gofrestredig (rhif 518371).

Golygydd Cadwyn CYD
Fran Disbury, 'Noddfa', Terrace Row, Tre Taliesin,

Machynlleth, Powys SY20 8JL Ffôn: (0970) 832214

Mae Cadwyn CYD yn ymddangos pedair gwaith y
flwyddyn. Dyddiadau cyhoeddi:

15 Mawrth
15 Mehefin
15 Medi
5 Rhagfyr

Dyddiadau cau ar gyfer erthyglau, newyddion, ac ati:
3 wythnos cyn cyhoeddi.

Dyddiadau cau ar gyfer hysbysebion (copi barod i'r
camera): 2 wythnos cyn cyhoeddi.

Mae'n bosib i rhai sefydliadau/grwpiau addysg i
baratoi rhifyn o Cadwyn CYD. Cysylltwch â'r

Cyfarwyddwr neu'r Golygydd am fanylion pellach.

CANGHENNAU NEWYDD

Croeso i'r canghennau newydd a sefydlwyd yn:
Ysgol Gymraeg, Pontardawe,
Port Talbot,
Tonyrefail

Pob hwyl ar y gwaith !

Stondin sgwrsio
Dan bob math o adfyd...

Wel, mae wedi digwydd o'r diwedd. Mae'n debyg bod chi
wedi clywed y newyddion drwg eisoes. Mae ein Mr Fix-it
ein hunain, sef Siôn Meredith (a.lc.a. Mr CYD), wedi ein
gadael ni ar 8 Hydref eleni. Ar ôl chwe mlynedd ac un mis
(paid ag anghofio'r mis, mae'n bwysig iddo !) o ymrwymiad a
gwaith caled ar ein cyfer ni, mae e wedi cael swydd fel
Swyddog Cyswllt i Tear Fund yng Nghymru. Mae'r Tear
Fund yn elusen Cristnogol sy'n canolbwyntio ar roddi
cymorth i bobl i helpu nhw eu hunain. Yn wir, bydd Siôn yn
fodlon esbonio ymhellach i unryw cyfarfod o'ch cangen, fel
gwnaeth e ar gyfer Cangen Aberystwyth yn ddiweddar.

Mi gwrddais â fe yn eithaf hwyr yn ystod ei yrfa fel
Cyfarwyddwr CYD. Ac eithrio yn ystod y flwyddyn sydd
newydd fynd, dw i ddim wedi ei weld e'n datblygu'r mudiad,
calonogi a chefnogi trefnwyr ac aelodau'r canghennau,
perswadio cwmníau a chymdeithasau i roddi nawdd a
hysbysebion i CYD a Cadwyn CYD, na'n dysgu'r Golygydd
sut i wneud ei gwaith hi. Ond mae'n glir fe wnaeth, fel mae
ei arolwg olaf yn dangos (gweler t .ll) Hefyd, yn gyffredinol,
roedd e ymhob man yn gwneud y job trwy'r amser. Mae'r
nifer o ganghennau dros 60 'nawr, efo un yn Llundain, ac
mae pobl yn Uttoxeter wedi clywed amdano (gweler t.10).
Mae pawb sydd yn ei adnabod e yn drist i ddweud ffarwel
wrtho, ond mae angen Tear Fund yn fwy na'n un ni - mae'n
rhaid i ni beidio â bod yn hunanol. Roedd pawb yng
nghyfarfod diwethaf y Pwyllgor Gwaith yn cytuno â'r farn
hon. Fe ysgrifennodd y prifardd Myrddin ap Dafydd englyn
er anrhydedd a chyflwynodd Shirley anrheg iddo, sef llun o'r
Wyddfa gan Rob Piercy. Pob lwc i chi, Siôn, ar eich teithiau
ar ran pobl mewn eisiau, a dewch yn ôl i ddweud yr hanes
weithiau.

Englyn i Siôn
Bu heddiw'n ddi-ddiwedd - wrth roi iaith

Ar allt ei hanrhydedd;
Bu'i ofal dyfal di-hedd
Yn Ferêd o frwdfrydedd.

... busnes fel arfer...

Roedd penodiad olynydd Siôn yn fater wedi'i drefnu yn dda.
Fe glywodd ein cydweithwraig newydd, sef Ellen ap Gwynn,
ei bod hi'n llwyddiannus rhai wythnosau cyn i Siôn ymadael.
Roedd hi mewn pryd i gael gwybod ble roedd e wedi cuddio'r
bisgedi, coffi a phob math o ffeiliau; peth pwysig yn y cwtsh
bach sy'n gwneud y tro fel Swyddfa CYD. D n ni'n edrych
ymlaen at weithio gyda'n gilydd.



Anrhegu Siôn yn y Pwyllgor Gwaith

DEWCH I DDYSGU YN Y NANT

Croeso i unigolion, teuluoedd a grwpiau
Lleoliad arbennig - awyrgylch Gymraeg
Cyrsiau aml-lefel drwy'r flwyddyn

Come and improve your Welsh, the easy way at
the National Langauge Centre, Nant Gwrtheym

Beth sydd ar gael yn y Nant i mi?
Gai yrru nawr am brosbectws '94

Am fwy o wybodaeth am gyrsiau '94 cysyllter â:

Y Swyddfa
Y Ganolfan Iaith Genedlaethol
Nant Gwrtheyrn
Llithfaen
Pwllheli
Gwynedd LL53 6PA
Ffôn (075885)334

Mae ysgrifennu unrhywbeth ar ei ben i lawr yn
anodd dros ben. Wrth lwc, dydy dysgu Cymraeg
ddim mor anodd, yn sicr ddim yn y

UCAC
Mae perthyn yn rhan o'r

PETHE

Ffoniwch 0970 615577
am ffurflen

YBos
Yn ofnus ofnadwy dechreuais
Fy ngyrfa 'mhencadlys CYD.
Ni wyddwn pa beth oedd o'm blaen i;
Fe weithiais mewn Saesneg cyhyd.

'Roedd pryderon y peiriant cythreulig
Yn nychu fy enaid o hyd:
Beth i wneud, sut i'w wneud e, 'O Nefü'
To the Front, oedd yn rhaid, er mwyn CYD.

Petai'r bos yr un stamp â rhai eraill
'Rwy'n gwybod na faswn i na!
Ond 'roedd hwn yn 'unique', heb 'run tebyg;
Diolch byth, ma 'mynedd da'r boi ma!

Rhaid dweud, chwarae teg 'nawr, ynte fe,
Ces i bos bendigedig, do'n wir.
Ces fy nhretio fel person, dim eiddo;
Ces fy mharchu fel aelod o dîm.

'Does dim llawer fel hwn ar y ddaear
Mae hynny yn ffaith, credwch fi!
Dim ordro, 'demando' neu pwdu
Ond fy mharchu, a'm galw yn chi.

Pwy wyr beth a ddaw'n y dyfodol.
Rhaid aros i weld beth a fydd;
Ond o un peth 'rwy'n siwr, ma 'nhw'n lwcus
Y rhai a ddygodd fy mos wrthof i.

Er fod colled arswydus yn dilyn
Y newidiad yng ngyrfa Siôn,
Af ymlaen gyda'r frwydyr dros Gymru,
After all's said and done, it's my Homeü

CES

FFRWGWD Y TAD A'R MAB'
neu

RHYDD I BAWB EI BIMPYLS'
gan

John Glyn Owen

ANTERLIWT NEWYDD ARAD GOCH
ar daith rhwng Ionawr 19 a Chwefror 26, 1994

gyda
Rhys Bleddyn, Alun Elidyr, Carys Huw, Jonathan Nefydd

Llond bol o chwerthin!
Sioe weledol, llawn symud a swnü

Addas i bobl ifainc a phobl hyn fel ei gilydd!!!
Darperir braslun a geirfa i ddysgwyrü

Os ydych am drefnu perfformiad yn eich hardal/pentref/neuadd chi
cysylltwch ag Annette Davies, ARAD GOCH, Stryd y Baddon,

Aberystwyth, Dyfed (0970)617998

